
Broj: T18 0 KT 0016194 22 
Brčko, 04.05.2023. godine 
 
             Na osnovu člana 35 stav (2) tačka i) i člana 226 stav (1) Zakona o krivičnom postupku Brčko 
distrikta BiH, podižem: 
 
 

O P T U Ž N I C U 
 

  Protiv:  
 
HASIBA MUSIĆA ... rođen ... 1995. godine u Tuzli [... ]  

 
Što je: 

 
Hasib Musić, sam 

 
1. U vremenskom periodu od mjeseca novembra 2021. godine pa do dana 15.02.2022. godine, u Brčkom, u 

ulici Zaima Mušanovića broj ..., s ciljem pribavljanja protivpravne imovinske koristi, svjestan da oduzima 
tuđe stvari, što je i htio, došao do kuće, vlasništvo Z. i Dž. Č, pa je upotrebom fizičke snage deformisao 
rešetku u donjem dijelu balkonskih vrata na stražnjoj strani kuće, te upotrebom fizičke snage provalio 
vrata koja su se odvojila sa šarkom od štoka, ušao u unutrašnjost kuće, gdje je izvršio premetačinu stvari, 
te pronašao i oduzeo novac u iznosu od oko 1.000,00 KM u raznim apoenima, potom je izvršio ulazak u 
donji sprat kuće koji ima odvojen ulaz (prednja strana kuće) i to kroz vrata na koja je postavljena zaštitna 
rešetka, na način da je upotrebom fizičke snage deformisao rešetku u donjem dijelu i ušao u unutrašnjost 
objekta kroz otključana vrata, nakon čega je otvorio garažna vrata koja su bila zaključana sa pomičnom 
rezom, odakle je oduzeo dvije bušilice za štemanje, dvije aku bušilice, nepoznatih marki, sve u koferu, 
auto kompresor marke „Ring“, iz auta oduzeo akumulator marke „Tesla“, auto radio uređaj sa zvučnicima 
nepoznate marke, jedno kablo crne boje, promjera 3,5x1,5 dužine 15 metara, drugo kablo crne boje na 
motalici dužine 25 metara, dva teleskopa za ribarenje sa mašinama, nepoznatih marki, jedan crne, drugi 
žute boje, jedna nova kolica pocinčane sive boje, tri do četiri pakla borera, paklo gedora manjih, brusilicu 
malu nepoznate marke i boje, sa auta marke „Golf 4“ registarskih oznaka M19-T-759 koji se nalazio u 
garaži oduzeo ratkape, odsjekao i oduzeo katalizator, te dasku koja se nalazila u gepeku automobila, kao 
i pogonski ključ od predmetnog vozila, jedan ključ marke „BKS“, dvoje makaze, jedne za voće a druge za 
nisko rastinje i šišanje ograde, komplet odjelo crne boje, garnituru kuhinjskih noževa, mesarsku garnituru 
sa više noževa, iz šupe 0,5 m3 iscjepanih drva, pet dasaka i roštilj za meso, čime je za sebe pribavio 
protivpravnu imovinsku korist u iznosu od 1.000,00 KM i u vrijednosti oduzetih stvari i za taj iznos oštetio 
Z. i Dž. Č., 
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 

2. U vremenskom periodu od dana 16.02.2022. godine pa do dana 16.03.2022. godine, u Brčkom, u ulici 
Ismeta Mujezinovića broj ..., s ciljem pribavljanja protivpravne imovinske koristi, svjestan da oduzima tuđe 
stvari, što je i htio, došao do kuće vlasništvo S. P, kada je otvorio balkonska vrata sa zadnje strane kuće, 
ušao u njenu unutrašnjost, gdje je izvršio premetačinu stvari, nakon čega je iz kuće otišao u pomoćni 
objekat – garažu, gdje je upotrebom fizičke snage i podesnog predmeta otvorio vrata objekta i izvršio 
premetačinu stvari, a potom iz garaže otišao u kotlovnicu, na način da je upotrebom fizičke snage i 
podesnog predmeta polomio uložak cilindrične brave i ušao u nju, iz kojih svih prostorija je oduzeo 4 
produžna kabla, svijetlo plave boje dužine oko 20 metara, dva produžna kabla 110 V dužine 20 metara, 
žute boje, jednu brusilicu 110 V, marke „Chicago electric “ narandžaste boje, brusilicu 110 V marke „Drill 
master“ plave boje, malu brusilicu 110 V nepoznate marke, tamno zelene boje, aparat za zavarivanje 
marke „Einhel“ boja trula višnja, 2 ručna cekulara marke „Skill“ crne boje, poteznu kružnu pilu marke 
„Sticker“, špricu za lakiranje marke „Sata“, dva komada šprica za lakiranje marke „Central pneumatic“, 
kompresor 80 litara marke „Central pneumatic“ 110 V, kompresor 10-20 litara marke „Einhel“ 220 V, 

pneumatski alat marke „Central pneumatic“, brusilicu šlajfaru, pištolj za krovne konstrukcije do 10 cm 
ekser, brusilicu za rezanje metala, pištolj za razdvajanje panela autima, pištolj za detaljno brušenje, set 
pneumatskih alata marke „Husky“ pištolj za odvrtanje točkova, pneumatsku gedoru, brusilicu za beton 
marke „Einhel“ plave boje, dva komada seta alata na bateriju 18V , marke „Porter cable“ (set uključuje 
bušilicu, ručni cekular, recipro testera, prenosna lampa) set alata marke „Dewalt“ 12 V baterijski (set 
uključuje bušilicu i inpaktni odvijač), žute boje, baterijsku bušilicu 18 V, marke „Ryoby“ plave boje, 
baterijsku bušilicu 12V, marke „Ryoby“ plave boje, baterijski set alata 18 V marke „Black and decjers“ 
narandžaste boje, keksaricu 220 V, marke „Lamelo“ tamno zelene boje, ubodnu pilu marke „Chicago 
electric“ 110 V, bušilicu marke „Bosch“ 220 V zelene boje, aluminijumske felge sa auta „Mercedes“, 
akumulator, dva katalizatora, razne ručne satove marke „Sviss army“, „Kenet Colle“, “Puma“, „Nike“, 
„Seiko“, „Paterfilipe“, „Guess“, takmičarske medalje, konzola igrice „Play station“ laptop marke „Cdell“ 
zelene boje, laptop marke „Dell“ crne boje, laptop marke „Acer“,  laptop marke „HP“ crne boje, serijskog 
broja CNF 8022J6P,  slavine, cijevi za centralno grijanje, sokovnik nepoznate marke i boje i aparat za 
miješanje tijesta, nepoznate marke i boje, čime je za sebe pribavio protivpravnu imovinsku korist u 
vrijednosti oduzetih stvari, a za taj iznos oštetio S. P., 
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 
 

3. U neutvrđenom vremenskom periodu pa do dana 21.03.2022. godine, u Brčkom, u ulici Josipa Kozarca 
broj ..., s ciljem pribavljanja protivpravne imovinske koristi, svjestan da oduzima tuđe stvari, što je i htio, 
došao do porodične kuće vlasništvo A. Dž, gdje je upotrebom podesnog predmeta, djelujući na uložak 
brave ulaznih vrata, izvršio ulazak u kuću, a potom i premetačinu stvari u svim prostorijama kuće, odakle 
ništa nije oduzeo,  
 
dakle, provaljivanjem došao do stvari iz zatvorenih prostorija i pokušao ih oduzeti drugome, s ciljem da 
njihovim prisvajanjem pribavi sebi protivpravnu imovinsku korist, 
 

4. Dana 04/05.04.2022. godine u Brčkom, u ulici Zaima Mušanovića broj ..., s ciljem pribavljanja 
protivpravne imovinske koristi, svjestan da oduzima tuđe stvari, što je i htio, došao do porodične kuće, 
vlasništvo A. E, gdje je upotrebom podesnog predmeta skinuo panel sa ulaznih aluminijumskih vrata 
dimenzija 35x40 cm, pa je kroz načinjen otvor ušao u unutrašnjost objekta, odakle je oduzeo jedan startni 
gasni pištolj marke „Firat Magnum” serijskog broja EF13 18070050, novac u iznosu od oko 500,00 KM u 
raznim apoenima, manju količinu lomljenog zlata, ručne satove marke „Paterfilipe“ sa crnom narukvicom, 
marke „Kenneth cole reaction“ serijskog broja 10014667, marke „Seiko 5“ serijskog broja 020332 sa 
metalnom sivom narukvicom, marke „Charles Delon“ serijskog broja 1251 sa kožnom smeđom 
narukvicom, marke „Citizen“ serijskog broja 90701124 bez narukvice, više komada ženskih parfema, aku 
bušilicu marke „Wurth-master” serijskog broja: Art. 0700 653 2, više komada česmi marke „GO/ON” i 
marke „Home Creation”, potapajuću pumpu za  fontanu marke „GARDEN Feelings”, šest srebrenih 
podmetača za čaše marke „Palos”, nekoliko flaša alkoholnog pića, viskija „Jack Daniel's” i „Ballantines” i  
nekoliko flaša vina nepoznatog proizvođača, ukupne vrijednosti oko 1.500,00 KM, čime je za sebe 
pribavio protivpravnu imovinsku korist u iznosu od oko 1.500,00 KM, a za navedeni iznos oštetio A. E.,  
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 

5. U toku noći 06/07.05.2022. godine u mjestu Donje Dubravice, Brčko distrikt BiH, s ciljem pribavljanja 
protivpravne imovinske koristi, svjestan da oduzima tuđe stvari, što je i htio, došao do dvorišta porodične 
kuće, vlasništvo I. T, gdje je upotrebom podesnog predmeta izvršio podvaljivanje ulaznih vrata kuće, ušao 
u unutrašnjost objekta, odakle je oduzeo trimer marke “Straus”, crveno crne boje, zapakovan u originalnu 
kutiju, vrijednosti oko 300,00 KM, čime je za sebe pribavio protivpravnu imovinsku korist u iznos od oko 
300,00 KM, a za navedeni iznos oštetio I. T., nakon čega se udaljio prema kućama koje se nalaze u nizu i 
to vlasništo J. T., G. T. i D. T, pa je dolaskom do kuće, vlasništvo J. T, s ciljem pribavljanja protivpravne 
imovinske koristi, svjestan da oduzima tuđe stvari, što je i htio, upotrebom fizičke snage pomjerio iz 
ležišta željeznu rešetku na prozoru kuće i upotrebom podesnog predmeta otvorio prozor na kući, ušao u 
njenu unutrašnjost, izvršio premetačinu stvari odakle ništa nije oduzeo, potom je otišao do porodične 
kuće, vlasništvo G. T, s ciljem pribavljanja protivpravne imovinske koristi, svjestan da oduzima tuđe stvari, 
što je i htio, upotrebom podesnog alata otvorio ulazna vrata kuće, ušao u nju, izvršio premetačinu stvari 
odakle je oduzeo dva vojna noža marke „Glok“ sa plastičnim koricama crne boje i jedan lovački nož sa 

kožnim koricama i drškom u vidu srneće noge, neutvrđene vrijednosti, čime je za sebe pribavio 
protivpravnu imovinsku korist u vrijednosti oduzetih predmeta, a za taj iznos oštetio G. T, te je došao i do 
kuće D. T, s ciljem pribavljanja protivpravne imovinske koristi, svjestan da oduzima tuđe stvari, što je i 
htio, upotrebom fizičke snage i podesnog predmeta otvorio balkonska vrata spavaće sobe, ušao u 
unutrašnjost kuće, izvršio premetačinu stvari, odakle ništa nije oduzeo,  
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 

6. Dana 07/08.05.2022. godine u Brčkom, u ulici Bareš broj ..., s ciljem pribavljanja protivpravne imovinske 
koristi, svjestan da oduzima tuđe stvari, što je i htio, došao do kuće vlasništvo A. I, gdje je upotrebom 
fizičke snage i podesnog alata otvorio ulazna vrata kuće, ušao u njenu unutrašnjost, izvršio premetačinu 
stvari, odakle je oduzeo aku brusilicu bez baterije, marke „Porter Cabel, sive boje, aku ubodnu pilu bez 
baterija, marke „Porter Cabel, sive boje, aku lampu bez baterije, marke „Porter Cabel“ i aku testeru bez 
baterije, marke „Porter Cabel“, ukupne vrijednosti oko 600,00 KM, čime je za sebe pribavio protivpravnu 
imovinsku korist u u iznosu od oko 600,00 KM, a za navedeni iznos oštetio A. I., 
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 

7. Neutvrđenog dana prije 21.05.2022. godine, u Brčkom, u ulici Serafina Zečevića broj ..., s ciljem 
pribavljanja protivpravne imovinske koristi, svjestan da oduzima tuđe stvari, što je i htio, došao do kuće, 
vlasništvo V. A, gdje je upotrebom fizičke snage i podesnog predmeta izbio panel na ulaznim vratima, na 
koji način je ušao u unutrašnjost kuće, izvršio premetačinu stvari, odakle je oduzeo šivaću mašinu, 
nepoznate marke, mobilni telefon, nepoznate marke i razni alat, ukupne vrijednosti oko 400,00 KM, a 
potom je došao do pomoćnog objekta gdje je upotrebom fizičke snage nasilno otvorio prozor objekta i 
ušao u njegovu unutrašnjost, odakle ništa nije uzeo, nakon čega je došao do garaže, presjekao katanac 
na vratima garaže, ušao u njenu unutrašnjost, odakle nije ništa oduzeo, čime je za sebe pribavio 
protivpravnu imovinsku korist u iznos od oko 400,00 KM, a za navedeni iznos oštetio V. A, 
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 

8. U toku noći 25/26.05.2022. godine u mjestu Ulice bb, Brčko distrikt BiH, s ciljem pribavljanja protivpravne 
imovinske koristi, svjestan da oduzima tuđe stvari, što je i htio, došao do dvorišta porodične kuće, 
vlasništvo J. A, te upotrebom podesnog predmeta izvršio podvaljivanje krila prozora na kući, ušao u 
unutrašnjost objekta, izvršio premetačinu stvari, odakle je oduzeo malokalibarsku pušku sa optičkim 
nišanom, marke “RIDGEFIELD-N. J” kalibra 0,22 mm, serijskog broja 9100787, optički nišan 12/50 marke 
“SUTER”, dvije kutije metaka, ukupno 97 komada, kalibra 0,22 mm LR za malokalibarsku pušku, pištolj 
marke “CZ”, kalibra 9 mm, serijskog broja 15029, 67 komada metaka kalibra 9 mm, dva pripadajuća 
okvira za navedeni pištolj,  optički nišan, marke 4x32 “HJB” crne boje, serijskog broja 201210001 sa 
nosačem, dvije ručne radio veze “Toki-Voki”, marke “Silver Crest”, crne boje, pribor za čišćenje oružja, 
dva seta za čišćenje pištolja i puške, uređaj za lasersko podešavanje optičkog nišana, auto moto klub 
karte na ime J. A., čime je za sebe pribavio protivpravnu imovinsku korist u vrijednosti oduzetih predmeta, 
a za taj iznos oštetio vlasnika J. A., 
 
dakle, provaljivanjem došao do stvari iz zatvorenih prostorija i oduzeo ih drugome, s ciljem da njihovim 
prisvajanjem pribavi sebi protivpravnu imovinsku korist, 
 

9. Dana 26.03.2022. godine, oko 20,45 časova, u Brčkom, u ulici Adila efendije Čokića broj ..., svjestan da 
oštrim predmetom može oštetiti tuđu stvar, što je i htio, došao u dvorište porodice T, gdje je podesnim 
oštrim predmetom zasjekao dva lijeva pneumatika na putničkom motornom vozilu marke „Opel Astra” 
registarskih oznaka ..., vlasništvo A. T, čime je vlasniku pričinio materijalnu štetu u iznosu od 280,00 KM, 
 
dakle, oštetio tuđu stvar, 

 
 
 
 
Hasib Musić i maloljetni ..., zajedno 

10. Dana 15.05.2022. godine, oko 02,00 časova, u Brčkom, u ulici Muderisa Ibrahimbegovića, s ciljem 

pribavljanja protivpravne imovinske koristi, zajedno i u dogovoru, došli ispred apoteke „Onion pharm“, u 
kom momentu se tu nalazio A. D, kada su ... i Hasib potrčali prema A. koji im je bio okrenut leđima, pa je 
... fizički napao A, tako što ga je rukom udario sa leđa u predjelu glave, usljed čega je A. pao na tlo, 
izgubio svijest, te zadobio lake tjelesne povrede, svjesni da će takvom silom od A. pribaviti protivpravnu 
imovinsku korist oduzimanjem novca i drugih pokretnih stvari, što su i htjeli, nakon čega je Hasib prišao 
A. i oduzeo mu crnu torbicu marke „Adidas“ u kojoj se nalazio mobilni telefon marke „Samsung A50“, 
novac u iznosu od 300,00 Evra, 3.000,00 Kuna, i 500,00 KM, ključevi od kuće i ugostiteljskog objekta 
„Boa“, lična karta i bankovne kartice, nakon čega su novac zadržali, a torbicu bacili u korito rijeke Brke u 
ulici Hasana Aganovića Tača, čime su za sebe pribavili protivpravnu imovinsku korist u iznosu od oko 
1.800,00 KM, a za navedeni iznos oštetili A. D., 
 
dakle, kao saizvršioci upotrebom sile protiv nekog lica oduzeli tuđu pokretninu, s ciljem da njenim 
prisvajanjem pribave sebi protivpravnu imovinsku korist, 
 
čime je pod tačkama 1.,2.,3.,4.,5.,6.,7. i 8. učinio produženo krivično djelo –Teška krađa– iz člana 281 
stav (1) tačka 1) u vezi sa članom 55 Krivičnog zakona Brčko distrikta BiH, pod tačkom 9. učinio krivično 
djelo –Oštećenje tuđe stvari- iz člana 287 stav (1) u vezi sa članom 54 Krivičnog zakona Brčko distrikta 
BiH, a pod tačkom 10. učinio krivično djelo –Razbojništvo- iz člana 283 stav (1) u vezi sa članom 31 i 54 
Krivičnog zakona Brčko distrikta BiH.  
 
 

  [...] 
____________________________________________________________________________________ 

Preduzimanje radnji krivičnog gonjenja prema određenoj osobi ne znači da je ta osoba zaista i 
odgovorna za počinjenje krivičnog djela. Prema principu presumpcije nevinosti, svako se smatra nevinim 
za krivično djelo dok se pravosnažnom presudom ne utvrdi njegova krivica.  
___________________________________________________________________________________ 
 


